
Өкен атаның
өнегелі өмipi

А б а й
қ а л а с ы н ы ң
тұрғыны Өкен
Тайжанұлы 1933
жылы 4 қаңдарда
Шет ауданы
Нұраталды ауы-
лында дүниеге кел-
ген. Әкесі Тайжан
Көсембайұлы 1941
жылы сұрапыл ұлы
Отан соғысына
кетіп, оралмай-
ды. Көсембай
бабадан тоғыз
ұл туады. Соның
бeceyi соғысқа
қатысып, iз - түcciз
кетіп, ешқайсысы
оралмаған. Ана-
сы 3імилә
Станбекқызы 85
жасында 1990
жылы дүние сала-
ды.. Бұл сұрапыл соғыс ананы бала-
дан, әйелді epiнeн айырып - жесір,
баланы әкеден айырып - жетім eтіп
қаншама жүректерге өшпес дақ
қалдырды.

Әкесі Тайжан Көсембайұлы
соғысқа кеткенде Өкен ата
небәрі 7 жастағы өрімдей бала
екен. Сол жылы алғаш рет мек-
теп табалдырығын аттайды.
Нұраталдыда жеті сыныптық мек-
тепте оқып, бітіреді. Coғыc жылда-
ры Өкен ата мектепте жүріп оқушы
кезінен басынан қиын кездерді
өткізеді. Каникул кезінде совхоздың
біршама жұмыстарына қатысып,
ауылдың жанындағы Қызылой деген
ауылда да қара жұмысқа көмектесіп,
қолғабыс етеді. Мектепті бітрігеннен
кейін Қарқаралы қаласына барып
педагогикалық училищеге түседі.
Осы жерде оқып жүргенде 1953
жылы «боранды аяз күні» дейді
ата, Саран қаласына көшіреді.
Содан кейін Саран қаласында
педучилищені 1957 жылы бітіреді.
Бip жылдан соң 18 жасар Бибіжар
Әмзеқызымен кездесіп, отбасын
құрады. Нұраталды ауылына ба-
рып, тарих, география пәндерінен

Mұғалім болып қызмет жасайды.
Зайыбы Бибіжар Әмзеқызы үй ша-
руасында болады, алты баланы
дүниеге әкеледі. Өкінішке орай,
тұңғыш ұлдары алты аи, алты күн
дегенде қайтыс болады. Қазipгi
таңда төрт қыз, бip ұлдарын бағып -
қағып өcipiп, ұлын ұяға, қызын қияға
қондырып, тоғыз немере, 2 шөбере
сүйіп отыр.

1962 жылы партияның
шақыруымен Шет совхозында зоо-
техник болып қызмет жасайды. 1967
жылы Нұраталдыға келіп, Шопа ау-
ылында, одан кейін Қызылойда зоо-
техник болады.

1975 жылы жұмысшы
комитетінде қызмет жасайды. 1995
жылы құрметті зейнеткерлікке
шығады. Біраз жыл бұрын ұлының
қасына Топар кентіне қоныс ауда-
рып келеді. Қазip мектепке жақын
жерден пәтер алып, немерелерін
оқытып, қызықтарын қызықтап
отыр. Кейінгі кезде Өкен атаның
көзі көрмей, II топтағы мүгедектік
атанғанын айтты. Жастайынан
соғыс көрген ата қүрсініп. «қазіргi
бейбітшілік замандарыңа шүкіршілік
етіңдер!» деп ақ батасын бердi.

